
 

 

 

 

 
 
 

ՃԳՆԱԺԱՄԱՅԻՆ ՕԳՆՈՒԹՅԱՆ ԱՋԱԿՑՈՒԹՅԱՆ ՎԵՐԱԲԵՐՅԱԼ  
ՀԱՄԱՁԱՅՆԱԳՐԻ ՊԱՅՄԱՆՆԵՐ ԵՎ ԴՐՈՒՅԹՆԵՐ 

__________________________________________________________________________________

ԱՌԱՋԻՆ: ՆՊԱՏԱԿ 

Սույն  ճգնաժամային օգնության աջակցության Համաձայնագրի 

(բաղկացած սույն պայմաններից ու ճգնաժամային օգնության 

աջակցության համաձայնագրից, այսուհետ միասին՝ “Համաձայանգիր”) 

նպատակն է կարգավորել GLOVO-ի և ԳՈՐԾԸՆԿԵՐՈՋ միջև 

հարաբերությունները, որոնց համաձայն GLOVO-ն կօգնի բնական 

աղետից կամ քաղաքական հակամարտությունից վնաս կրած և տուժած 

ԳՈՐԾԸՆԿԵՐՈՋԸ՝ ֆինանսական աջակցություն ցուցաբերելու 

նպատակով, որպեսզի վերջինս կարողանա պահպանել իր բիզնեսի 

կայունությունը: 

Սույն Համաձայնագրի կնքումը GLOVO-ին լիազորում է ստուգել 

Ճգնաժամային օգնության հիմնադրամի աջակցությունից օգտվելու 

ԳՈՐԾԸՆԿԵՐՈՋ իրավունակությունը, ինչպես նաև որոշել` ինչպես 

պետք է այն  իրականացվի նշված ԳՈՐԾԸՆԿԵՐՈՋ դեպքում:  

ԵՐԿՐՈՐԴ: ՍԱՀՄԱՆՈՒՄՆԵՐ 

Սույն դրույթներում և պայմաններում մեծատառերով նշված հետևյալ 

եզրույթները պետք է ունենան ստորև նշված համապատասխան 

իմաստները. 

a) Ճգնաժամային օգնության հիմնադրամի աջակցություն: 

GLOVO-ի կողմից գործընկերոջը տրամադրվող տնտեսական 

աջակցություն:  

b) Բնական աղետ։ «Բնական աղետ» է սահմանվում որպես 

Երկրի բնական գործընթացների հետևանքով առաջացած 

էականանբարենպաստ իրադարձություն: Այսպիսի 

իրադարձությունները տեղի են ունենում, երբ նշանակալի 

ծայրահեղ եղանակը կարճ ժամանակահատվածում վնաս է 

հասցնում գույքին, արգելափակում կամ ոչնչացնում է 

ճանապարհները կամ դարձնում անանցանելի, խաթարում է 

կապի համակարգերը, հանգեցնում է էլեկտրաէներգիայի 

անջատումների և սպառնում է կյանքի անվտանգությանը: 

Ստորև բերված են համապատասխան բնական աղետների 

իրադարձությունները, որոնք կարող են որակավորել 

ԳՈՐԾԸՆԿԵՐՈՋ բիզնեսը GLOVO-ի ճգնաժամային 

օգնության հիմնադրամի աջակցության համար` եղանակային 

պատճառներովջրհեղեղ, ձնեփոթորիկ, սողանք/սելավ, 

ցունամի, տորնադո, փոթորիկ, երկրաշարժ, անտառային 

հրդեհ, հրաբխի ժայթքում: Սա չի ներառում COVID-19-ի հետ 

կապված որևէ իրավիճակ։ 

c) Քաղաքական հակամարտություն։ «Քաղաքական 

հակամարտություն» կարող է սահմանվել այնպիսի իրավիճակ, 

որտեղ ներգրավված կողմերի շահերը սուր տարաձայնության 

մեջ են, և նրանց վարքագիծը նպաստում է համայնքների 

ապակայունացմանը, անապահովությանը և, հետևաբար, 

բացասական է անդրադառնում երկրի տնտեսական 

զարգացման վրա: Ստորև բերված են համապատասխան 

քաղաքական հակամարտության իրադարձությունները, որոնք 

կարող են որակավորել ԳՈՐԾԸՆԿԵՐՈՋ բիզնեսը GLOVO-ի 

Ճգնաժամային օգնության հիմնադրամի աջակցության համար 

իրավունակւ` ռմբակոծություններ, ահաբեկչական խմբերի 

հարձակումներ, պատերազմներ, ռեսուրսների սղություն: Սա 

չի ներառում COVID-19-ի հետ կապված որևէ իրավիճակ։ 

ԵՐՐՈՐԴ։ ԻՐԱՎՈՒՆԱԿՈՒԹՅՈՒՆ ԵՎ ԴԻՄՈՒՄ 

Որպեսզի ԳՈՐԾԸՆԿԵՐԸ իրավունակ լինի և օգտվի սույն 

պայմանագրում նկարագրված աջակցությունից` ԳՈՐԾԸՆԿԵՐԸ պետք 

է համապատասխանի և ներկայացնի հետևյալ պայմանների 

ապացույցները՝ նախքան դիմումը ներկայացնելը. 

a) Իր բիզնեսի ոլորտում բնական աղետից կամ քաղաքական 

հակամարտությունից տուժած և ազդակիր լինելու փաստը։ 

b) Նախքան Ճգնաժամային օգնության հիմնադրամին դիմելը, 

GLOVO APP-ում 28 օրվա ընթացքում 100-ից պակաս 

պատվերներ ունենալը: 

c) Առնվազն 3 ամիս եղել է GLOVO ԳՈՐԾԸՆԿԵՐ խանութի 

փաստացի վայրով: 

d) Առնվազն 6 ամիս բաց է եղել հանրության համար: 

e) ԳՈՐԾԸՆԿԵՐՈՋ հիմնադրման երկրում ունի երեքից ոչ ավել 

խանութ: 

f) Անկախ սեփականություն հանդիսացող բիզնես է: 

g) Ունի 50-ից ոչ ավելչ աշխատող յուրաքանչյուր խանութում: 

h) Վերջին 12 ամսվա ընթացքում յուրաքանչյուր խանութը 

եկամուտը կազմել է 2 միլիոն եվրոին համարժեք գումարից ոչ 

ավելի: 

i) Դիմումը պետք է ներկայացնել իրավասու մարմնի կողմից 

տարերային աղետի կամ քաղաքական հակամարտության 

հայտարարման օրվանից 1 ամսվա ընթացքում։  

 

GLOVO-ին իրավունք է վերապահվում ԳՈՐԾԸՆԿԵՐՈՋԻՑ պահանջել 

տրամադրել վերը նշված իրավունակության չափանիշները հավաստող 

բավարար փաստաթղթեր: Փաստաթղթերը, որոնք GLOVO-ի կողմից 

պահանջվող հնարավոր փաստաթղթերի մեջ ներառվում են, բայց չեն 

չսահմանափակվում, վարձակալության պայմանագրեր, քաղվածքներ 

հանրային գրանցամատյաններից, ֆինանսական հաշվետվություններ, 

տուժած խանութների նկարներ և/կամ տեսանյութեր, ի թիվս այլոց):   

ԳՈՐԾԸՆԿԵՐԸ կարող է ներկայացնել հայտը նշված վեբկայքի միջոցով՝ 

sell.glovoapp.com:  Հայտերը պետք է ներկայացվեն հայտարարված 

աղետից կամ հակամարտությունից հետո 1 ամսվա ընթացքում։ 

ԳՈՐԾԸՆԿԵՐՆ ընդունում է, որ GLOVO-ն կտրամադրի Ճգնաժամային 

օգնության հիմնադրամների աջակցությունը “ով առաջին դիմի, նա էլ 

առաջինը կստանա” սկզբունքով: Հետևաբար, եթե մեկից ավելի 

գործընկեր դիմեն նույն երկրում Ճգնաժամային օգնության հիմնադրամի 

աջակցության համար, առաջին դիմողը նախապատվությունը կունենա 

Ճգնաժամային օգնության հիմնադրամի աջակցությունը ստանալու՝ 

ավելիուշ դիմած գործընկերների հանդեպ:  

ԳՈՐԾԸՆԿԵՐԸ նաև ընդունում է, որ, հաշվի առնելով Գործըկերոջ 

դիմումը ստանալու պահին GLOVO-ի ֆինանսական պայմանները, 

կարող է պատահել` GLOVO-ն չկարողանա ֆինանսական օգնություն 

տրամադրել Ճգնաժամային օգնության հիմնադրամի աջակցությանը 

դիմած յուրաքանչյուր գործընկերոջ:   

ՉՈՐՐՈՐԴ։ ԱՋԱԿՑՈՒԹՅԱՆ ՏԵՍԱԿ 

Եթե ԳՈՐԾԸՆԿԵՐԸ համապատասխանի իրավաունակության նախորդ  

դրույթին, նա կունենա այլ տեսակի աջակցության իրավունք՝ կախված 

դիմումի պահին Glovo-ի ֆինանսական վիճակից (և այն պայմանով, որ 

Glovo-ն կարող է մերժել որևէ աջակցության տրամադրում՝ կախված այդ 

վիճակից).   

a) Դիմումը ներկայացնելուց հետո հաջորդող 3 ամսվա 

պատվերների համար միջնորդավճարի նվազեցում մինչև 

0.01%:  

     
b) Պրոմո արշավի ակտիվացում`  GLOVO Հավելվածում 

ԳՈՐԾԸՆԿԵՐՈՋԸ  լրացուցիչ տեսանելիություն տալու, 

ինչպես նաև պրոմո առաջարկների համար: 

 

ՀԻՆԳԵՐՈՐԴ։ ՖԻՆԱՆՍԱԿԱՆ ՊԱՅՄԱՆՆԵՐ: 



 

 

 

 

 
Աջակցության տեսակը որոշելուց հետո GLOVO-ն ազատ կլինի որոշել, թե 

ինչպես կիրականացվի նշված աջակցությունը ԳՈՐԾԸՆԿԵՐՈՋ համար:      

Այս առնչությամբ GLOVO-ն կապ կհաստատի ԳՈՐԾԸՆԿԵՐՈՋ հետ՝ 

իրավունակ լինելու դեպքում տրամադրվող աջակցության տեսակի 

մասին տեղեկացնելու համար:  

ՎԵՑԵՐՈՐԴ։ ԳՈՐԾԸՆԿԵՐՈՋ ԿՈՂՄԻՑ ՍՏԱՑԱԾ 

ԱՋԱԿՑՈՒԹՅԱՆ ՕԳՏԱԳՈՐԾՈՒՄԸ 

ԳՈՐԾԸՆԿԵՐԸ պարտավորվում է օգտագործել GLOVO-ի կողմից 

ստացած Ճգնաժամային օգնության աջակցությունը հայտարարված 

բնական աղետի կամ քաղաքական հակամարտության հետևանքով 

եկամտային կորստին առնչվող և ԳՈՐԾԸՆԿԵՐՈՋ ապահովագրությամբ 

չհատուցվող ցանկացած ծախսի համար, ինչպիսիք են  ցանկացած 

հիփոթեքային պարտավորության մայր գումարի վճարումները կամ  

տոկոսները, վարձավճարները, այդ թվում` վարձակալության 

պայմանագրով վարձավճարը, կոմունալ վարձավճարները, սպասարկման 

վճարը, պարագաների և նյութերի, սննդի և խմիչքի գույքագրման, 

մատակարարի հատուցված ծախսերը, բիզնեսի գործառնական ծախսերը 

և գործառնությունների պահպանման համար անհրաժեշտ ցանկացած 

այլ ծախս: 

ՅՈԹԵՐՈՐԴ։ ԴԱԴԱՐԵՑՈՒՄ 

Կողմերիցյ յուրաքանչյուրը կարող է դադարեցնել սույն Համաձայնագիրը՝ 

մյուս Կողմին գրավոր ծանուցելով առնվազն երեսուն (30) օր առաջ: 

Կողմերից յուրաքանչյուրը կարող է անհապաղ դադարեցնել սույն 

Համաձայնագիրը մյուս Կողմի կողմից իր պարտավորություններից որևէ 

մեկի խախտման դեպքում, եթե խախտումը չշտկվի խախտման մասին 

ազդակիր չխախտող կողմի ծանուցումից հետո տասնհինգ (15) օրվա 

ընթացքում: 

ՈՒԹԵՐՈՐԴ։ ԿՈՂՄԵՐԻ ՊԱՐՏԱԿԱՆՈՒԹՅՈՒՆՆԵՐԸ 

Կողմերը պարտավորվում են մշտապես համագործակցել միմյանց հետ՝ 

բարեխղճության և արդյունավետության սկզբունքներին 

համապատասխան՝ սույն Համաձայնագրով նախատեսված ամեն ինչի 

պատշաճ կատարումն ապահովելու համար:  

ԻՆՆԵՐՈՐԴ։ ՏՎՅԱԼՆԵՐԻ ՊԱՇՏՊԱՆՈՒԹՅՈՒՆ 

Կողմերն ընդունում և նշում են, որ իրենք համապատասխանում են իրենց 

նկատմամբ կիրառվող տվյալների պաշտպանության ազգային և 

տարածաշրջանային օրենսդրությանը՝ իրենց համապատասխան 

տնտեսական գործունեության իրականացման ընթացքում: Եթե մի 

կողմին հասանելի են մյուս Կողմի կողմից վերահսկվող անձնական 

տվյալներ, նա պետք է օգտագործի այդ տվյալը բացառապես սույն 

հոդվածով նախատեսված նպատակների համար` ամեն պարագայում 

վերահսկողի կողմից տրված հրահանգներին համապատասխան և 

տվյալները մշակելով վերջինիս անունից:  

ԳՈՐԾԸՆԿԵՐԸ պատասխանատու է GLOVO-ին ցանկացած խախտման 

համար, որ կարող է ի հայտ գալ այն դեպքում, եթե Գործընկերն 

օգտագործի տվյալները Գործընկերների համար մշակված սույն 

Դրույթներով և պայմաններով չնախատեսված այլ նպատակով և 

չձեռնարկի անհրաժեշտ միջոցներ ստացված տվյալների 

անվտանգության համար։ Այսպիսով, ԳՈՐԾԸՆԿԵՐԸ կարող է սույն 

Համաձայնագրով նախատեսված ծառայությունները ենթակապալառուի 

պայմանագրով վերագրել ցանկացած երրորդ կողմի՝ GLOVO-ի 

նախնական հստակ թույլտվությամբ:  

Եթե դա պահանջվում է գործող օրենսդրությամբ, Կողմերը պետք է 

ստորագրեն Տվյալների մշակման համաձայնագիր (այսուհետ՝ «DPA»), 

որը սահմանում է սույն Համաձայնագրի ընդունման համար hնարավոր 

կիրառվող գործող օրենսդրությամբ սահմանված 

պարտականություններն ու պարտավորությունները:  

ՏԱՍՆԵՐՈՐԴ։ ՄՏԱՎՈՐ ՍԵՓԱԿԱՆՈՒԹՅՈՒՆ 

ԳՈՐԾԸՆԿԵՐԸ ճանաչում և ընդունում է, որ GLOVO-ի կողմից նշված 

բոլոր ապրանքային նշանները (այդ թվում՝ առանց սահմանափակման, 

Հացելվածին վերաբերող գրանցված կամ ոչ գրանցված բոլոր 

ապրանքային նշանները, դոմեյնի անվանումը, ծրագրային ապահովումը, 

որոնց նկատմամբ առկա են Արդյունաբերական և մտավոր 

սեփականության իրավունքների, ներառյալ դրանց հետագա ցանկացած 

հնարավոր փոփոխությունները) GLOVO-ի վավեր և գոյություն ունեցող 

մտվոր սեփականությունն են և պատկանում են միայն և բացառապես 

GLOVO-ին: Սույն Պայմանագրով ԳՈՐԾԸՆԿԵՐԸ որևէ իրավունք, 

տիտղոս կամ շահ չի ստանում GLOVO-ին պատկանող որևէ 

ապրանքային նշանների կամ այլ մտավոր սեփականության նկատմամբ: 

Ավելին, ԳՈՐԾԸՆԿԵՐԸ ուղղակիորեն ընդունում է GLOVO-ի 

ապրանքային նշանների և այլ մտավոր սեփականության հետ կապված 

արժեքը և ընդունում է, որ դրանց օգտագործումից առաջացող 

ապրանքային նշանների արժեքի ցանկացած աճ կլինի բացառապես 

GLOVO-ի օգտին: 

ԳՈՐԾԸՆԿԵՐԸ պետք է GLOVO-ի նախնական հստակ թույլտվությունը 

հարցնի՝ GLOVO-ի անունը, ապրանքային նշանը, լոգոն, գովազդային 

հաղորդակցությունկամ GLOVO-ի որևէ այլ տարբերակիչ նշաններ 

օգտագործելու և/կամ տեղադրելու համար, նախքան որևէ գովազդ 

հրապարակելը: 

Սույն Համաձայնագրի գործողության ընթացքում ԳՈՐԾԸՆԿԵՐԸ 

շնորհում է GLOVO-ին ազատ և անվճար ոչ բացառիկ համընդհանուր 

լիցենզիա և նրա մտավոր սեփականությունն օգտագործելու իրավունք, 

ներառյալ ապրանքային նշանները, տարբերանշանները, ապրանքային 

անվանումները և ցանկացած այլ մտավոր սեփականություն 

օգտագործելու համապատասխան իրավունքներ: ԳՈՐԾԸՆԿԵՐԸ 

շնորհում է վերը նշված լիցենզիան և իրավունքները GLOVO-ին, և 

GLOVO-ն իրավասու է օգտագործել դրանք սույն Համաձայնագրի 

կատարման և հարակից այլ նպատակների համար, ներառյալ սույն 

գործընկերության հնարավոր հրապարակային հայտարարության 

համար: ԳՈՐԾԸՆԿԵՐԸ ներկայացնում, երաշխավորում և ընդունում է, 

որ ունի իր մտավոր սեփականության ամբողջական, օրինական և 

վավերսեփականությունը (կամ սեփականության իրավունքով, կամ 

վավեր լիցենզիայի ներքո), որը նա իրավունք ունի լիազորել կամ 

ենթալիազորել դրա օգտագործումը GLOVO-ին` սույն Համաձայնագրի 

նպատակների համար, և որ տեղյակ չէ որևէ երրորդ կողմից իր Մտավոր 

սեփականության իրավունքների խախտման մասին:  

Չնայած վերը նշվածին, ոչ մի դեպքում ԳՈՐԾԸՆԿԵՐԸ սույնով չի 

փոխանցում իր մտավոր սեփականությունը GLOVO-ին: GLOVO-ն 

ճանաչում և ընդունում է, որ ԳՈՐԾԸՆԿԵՐՈՋ կողմից որպես իր 

սեփական, վավեր ապրանքանիշեր ճանաչված բոլոր ապրանքանիշերը 

միայն և բացառապես պատկանում են իրեն: 

Կողմերը միմյանց նկատմամբ պարտավորվում են ձեռնպահ մնալ մյուս 

Կողմի իմիջն ու հեղինակությունը վնասելուց կամ որևէ կերպ վնասելուց՝ 

օգտագործելով միմյանց ապրանքանիշը՝ դրանք օգտագործողների 

միջոցով հանրությանն իրենց գործընկերներ ճանաչելու համար: Եթե 

Կողմերից մեկը ուղղակիորեն կամ անուղղակիորեն իրականացնում է 

որևէ գործողություն, որ կարող է վնաս պատճառել կամ վնասել մյուս 

Կողմի իմիջին և հեղինակությանը, ազդակիր կողմն իրեն իրավունք է 

վերապահում դիմել իրավական գործողությունների, ինչպես նաև վնասի 

հատուցման հայտ ներկայացնել: Ավելին, երկու կողմերն էլ ընդունում են, 

որ ձեռք չեն բերելու կամ չեն ձգտելու ձեռք բերել որևէ իրավունք, կոչում 

կամ շահ մյուս կողմի ԱՊՐԱՆՔԱՆԻՇԻ և/կամ տարբերակիչ նշանների 

նկատմամբ սույն Համաձայնագրի գործողության ընթացքում կամ դրա 

ավարտից հետո: 

ՏԱՍՆՄԵԿԵՐՈՐԴ։ ԳԱՂՏՆԻՈՒԹՅՈՒՆ ԵՎ ՄՐՑԱԿՑՈՒԹՅԱՆ 

ՍԱՀՄԱՆԱՓԱԿՄԱՆ ԿԵՏ 

Կողմերը պարտավորվում են գաղտնի պահել ցանկացած և բոլոր 

գաղտնի տվյալները, որոնք նրանք կարող էին ստանալ կամ ձեռք բերել 

սույն Համաձայնագրի առնչությամբ և օգտագործել սույն Համաձայնագրի 

կատարման միակ նպատակի համար: Կողմերը նաև պարտավորվում են 

ապահովել, որ իրենց ներկայացուցիչները գաղտնի կպահեն ցանկացած և 

բոլոր գաղտնի տվյալները և կօգտագործեն միայն սույն Համաձայնագրի 



 

 

 

 

 
առնչությամբ՝ պատասխանատվություն կրելով իրենց 

ներկայացուցիչների կողմից ցանկացած խախտման համար: 

Չնայած սույն Համաձայնագրի դադարեցմանը կամ չեղարկմանը, 

Կողմերը պետք է պահպանեն սույն Համաձայնագրի գաղտնիության 

պարտավորությունները դրա դադարեցման կամ չեղարկման օրվանից 

հինգ (5) տարի ժամկետով: 

ՏԱՍՆԵՐԿՈՒՐՈՐԴ։ ՀԱՄԱՊԱՏԱՍԽԱՆՈՒԹՅՈՒՆ 

Պայմանագրի ներքո ստանձնած իր պարտավորությունները կատարելիս 

ԳՈՐԾԸՆԿԵՐԸ, նրա աշխատակիցները, գործակալները և 

ներկայացուցիչները պետք է լիովին համապատասխանեն 

կաշառակերության, Փողերի լվացման/Ահաբեկչության ֆինանսավորման 

դեմ պայքարի, հակամենաշնորհային և գործունեության ընթացքում այլ 

կիրառումների համար գործող բոլոր տեղական օրենքներին: Ի լրումն իր 

գործունեությունն իրականացնելուն, նաև էթիկայի, ազնվության և 

բարեխղճության ամենախիստ գաղափարներին և սկզբունքներին 

համապատասխան՝ ինքնուրույն և/կամ երրորդ անձանց օգնությամբ 

խուսափել անօրինական առևտրային գործունեություններին 

մասնակցելուց: 

Սույնով ԳՈՐԾԸՆԿԵՐԸ հաստատում է, որ հետևում է Երրորդ կողմերի 

համար նախատեսված Glovo էթիկայի և գործարար վարքագծի 

ստանդարտներին («Ուղեցույցներ»), նաև հայտարարում է, որ ծանոթ է 

այդ ստանդարտների բովանդակությանը և երաշխավորում է, որ չի 

խախտի այնտեղ առկա դրույթները: ԳՈՐԾԸՆԿԵՐԸ կարող է գտնել 

ուղեցույցները և այլ քաղաքականություններ Glovo Compliance կայքում՝ 

https://compliance.glovoapp.com/public/compliance: 

Ըստ պահանջի՝ ԳՈՐԾԸՆԿԵՐԸ պարտավորվում է առավելագույնը 30 

(երեսուն) օրվա ընթացքում կազմակերպված և օրինական ձևով 

տրամադրել գործունեության օրինականությունը հավաստող 

փաստաթղթեր, ինչպես նաև անհրաժեշտության դեպքում աուդիտային 

նպատակների համար պահանջվող լրացուցիչ պարզաբանումներ: Նշված 

փաստաթղթերը չտրամադրելը կհանգեցնի փոխանցման կասեցմանը, 

մինչև Glovo-ի պահանջած տվյալ փաստաթղթերի տրամադրումը: 

ՏԱՍՆԵՐԵՔԵՐՈՐԴ։  ԱՅԼ 

Կողմերը իրավական, տնտեսապես և ֆինանսապես առանձին և անկախ 

կազմակերպություններ են, և սույն Պայմանագիրը նրանց միջև որևէ 

գործակալության, մատակարարման և/կամ առևտրային 

ներկայացուցչության որևէ հարաբերություն չի առաջացնում: 

Կողմերը երդվելով հայտարարում են, որ իրենք բացառապես 

պատասխանատվություն են կրում իրենց պատասխանատվության տակ 

գտնվող աշխատողների կամ ցանկացած տեսակի քաղաքացիական, 

առևտրային, քրեական կամ գործատուի պատասխանատվության կամ 

որևէ այլ պատասխանատվության համար, որը կարող է առաջանալ 

նրանց առևտրային գործունեությունից, մասնավորապես՝ Կողմերից 

յուրաքանչյուրի գովազդի առնչությամբ: 

Սույնով Կողմերից ոչ մեկը լիազորված կամ իրավասու չէ հանդես գալ 

որպես մյուս կողմի ներկայացուցիչ կամ կնքել պայմանագրեր կամ բիզնես 

գործարքներ կամ պարտավորություններ ստանձնել մյուս կողմի անունից 

կամ նրա անունից, կամ որևէ կերպ պարտավորեցնել մյուս Կողմին: 

Կողմերից ոչ մեկը չի կարող առանց մյուս Կողմի նախնական հստակ 

համաձայնության ամբողջությամբ կամ մասամբ նշանակել կամ 

փոխանցել սույնով ձեռք բերված իր որևէ իրավունք կամ 

պարտավորություն: Այնուամենայնիվ, GLOVO-ն իրեն իրավունք է 

վերապահում ամբողջությամբ կամ մասամբ նշանակել կամ փոխանցել իր 

ցանկացած իրավունք և/կամ պարտավորություն, որը ձեռք է բերվել իր 

հարակից կամ փոխկապակցված ընկերություններից որևէ մեկի կողմից` 

լինեն դրանք ուղղակի կամ անուղղակի ծնողներ, մասնաճյուղեր կամ 

դուստր ձեռնարկություններ: 

Կողմերից որևէ մեկի կողմից սույն Համաձայնագրով կամ իրավական 

պաշտպանության միջոցներից որևէ մեկի խստիվ կատարում 

չպահանջելը համարվում է զուտ հանդուրժողականություն և չի 

ենթադրում որևէ փոփոխություն պարտավորության կամ պայմանի մեջ 

կամ հետագայում որևէ իրավունքից հրաժարում, և դա չի ազդի այս 

գործիքակազմի վավերականության կամ դրա որևէ պայմանի վրա: 

Համաձայնագրի և առաջարկների կամ այլ փաստաթղթերի միջև 

ձևավորման կամ կիրառման հետ կապված վեճի և/կամ 

անհամաձայնության դեպքում, սույն Համաձայնագրի դրույթները և 

պայմանները գերակայում են իրավական բոլոր նպատակներին և 

հետևանքներին: 

ՏԱՍՆՉՈՐՍԵՐՈՐԴ։  ԻՐԱՎԱՍՈՒԹՅՈՒՆ 

Սույն Համաձայնագիրը կարգավորվում է Հայաստանի օրենսդրությամբ: 

Կողմերը կձգտեն լուծել սույն Համաձայնագրի կատարման հետ կապված 

ծագած հնարավոր բոլոր վեճերը բարեկամական եղանակով: 

Բարեկամական եղանակով լուծման չհասնելու դեպքում Կողմերը 

ուղղակիորեն համաձայնում են սույն Համաձայնագրից բխող ցանկացած 

իրավական վեճի ձևավորում, կիրառում կամ լուծում ներկայացնել 

Երևան քաղաքի ընդհանուր իրավասության  դատարան:     

 

 


